Նախագիծ

Արձանագրային 

«Հին Խնձորեսկ» 2018-2025 թթ. ՆԵՐԴՐՈՒՄԱՅԻՆ ԾՐԱԳՐԻՆ 
ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

1. Հավանություն տալ «Հին Խնձորեսկ» 2018-2025 թթ․ներդրումային ծրագրին՝ համաձայն հավելվածի։ 

2. ՀՀ տնտեսական զարգացման և ներդրումների նախարարին, ՀՀ ֆինանսների նախարարին, ՀՀ ԿԱ պետական եկամուտների կոմիտեի նախագահին, ՀՀ էներգետիկ ենթակառուցվածքների և բնական պաշարների նախարարին, ՀՀ տարածքային  կառավարման և զարգացման նախարարին, ՀՀ տրանսպորտի, կապի և տեղեկատվական տեխնոլոգիաների նախարարին՝ 

1) լիազորությունների շրջանակներում աջակցել գործող օրենսդրությամբ սահմանված հարկային և մաքսային արտոնությունների շրջանակներում արտոնությունների տրամադրման գործընթացին,
2) լիազորությունների շրջանակներում աջակցել ծրագրի իրականացման բոլոր փուլերում անհրաժեշտ թույլտվությունների ստացման գործընթացին։

3. ՀՀ տնտեսական զարգացման և ներդրումների նախարարին՝ 

1) աջակցել ներդրումային ծրագրով նախատեսված հիմնական ուղղությունների առաջխաղացմանը, 

2) քննարկել և աջակցել Գորիս քաղաքի «Գորիս» հյուրանոցում ՀՀ տնտեսական զարգացման և ներդրումների նախարարության զբոսաշրջության պետական կոմիտեի կողմից տեղեկատվական կենտրոնի բացմանը։ 

4. ՀՀ տրանսպորտի, կապի և տեղեկատվական տեխնոլոգիաների նախարարին՝
1) քննարկել և ներկայացնել առաջարկություն սույն որոշման հավելվածով հաստատված ծրագրի հավելված  3-ի՝ Խնձորեսկի ջրաղացի հրապարակից մինչև հին գյուղի «Քարանձավ» հյուրանոց հատվածում ընկած ճանապարհի (մոտ 2 կմ) ասֆալտապատման և բարեկարգման աշխատանքները «Համաշխարհային բանկի աջակցությամբ իրականացվող տեղական տնտեսության և ենթակառուցվածքի զարգացման ծրագիր» ծրագրում կամ  ՀՀ 2018-2020 թվականների պետական միջնաժամկետ ծախսերի ծրագրով պետական նշանակության ավտոճանապարհների և տրանսպորտային օբյեկտների հիմնանորոգման ծրագրերի գծով նախատեսված միջոցների շրջանակներում հիմնանորոգման ենթակա ճանապահների ցանկում ներառելու համար։
2) համապատասխան ընկերությունների հետ քննարկել մինչև «Քարանձավ» հյուրանոցի համար նախատեսված տարածք օպտիկաթելքային մալուխ անցկացնելու հնարավորությունը և ներկայացնել համապատասխան առաջարկություն։

5. ՀՀ տարածքային  կառավարման և զարգացման նախարարին՝ քննարկելով տեղական ինքնակառավարման մարմինների հետ՝
1) աջակցել Ժայռ» համալիրի հողատարածքների համապատասխան նպատակային նշանակության փոփոխությունն իրականացնելու հարցում։

2) աջակցել սույն որոշման հավելվածով հաստատված ծրագրի հավելված 3-ի 1, 2, 4, 5 և 6  տարածքների վերականգնման և օգտագործման համար պայմանագիր կնքելու հարցում։ 
3) աջակցել սույն որոշման հավելվածով հաստատված ծրագրի հավելված 3-ի 7-րդ տարածքը, ինչպես նաև Խնձորեսկ գյուղի ջրաղացին կից հրապարակի տարածքը ներդրողի կողմից ուղիղ վաճառքով սեփականության իրավունքով ձեռքբերելու համար։ 
6. ՀՀ մշակույթի նախարարին, ՀՀ տարածքային  կառավարման և զարգացման նախարարին՝
1) 2-ամսյա ժամկետում ուսումնասիրել և ներկայացնել առաջարկություն ծրագրում ընդգրկված Հին Խնձորեսկի 145 հա տարածքում առաջիկա 75 տարվա ընթացքում, իսկ այդ տարածքից սույն որոշման հավելվածով հաստատված ծրագրի հավելված 3-ի 3-րդ կետում ընդգրկված 4,6768 հա տարածքում՝ 99 տարի ժամկետով, պատմամշակութային հուշարձանների պահպանության ՀՀ օրենսդրության համաձայն այլ տնտեսվարող սուբյեկտների կողմից տնտեսական գործունեության ծավալման սահմանափակման հնարավորության, ինչպես նաև տարածքների ապօրինի կառուցապատման և հետագա օրինականացման կանխման հարցերի վերաբերյալ։ 

7. ՀՀ էներգետիկ ենթակառուցվածքների և բնական պաշարների նախարարին՝ 
1) համապատասխան ընկերությունների հետ քննարկել մինչև Խնձորեսկի հին ջրաղացի հրապարակը էլեկտրականության անցկացնելու և  ենթակայան կառուցելու հնարավորությունը և ներկայացնել առաջարկություն։


ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ                                                                                      



ՎԱՐՉԱՊԵՏ



                 

     ԿԱՐԵՆ ԿԱՐԱՊԵՏՅԱՆ
ՀԻՄՆԱՎՈՐՈՒՄ

««Հին Խնձորեսկ» 2018-2025 թթ. ՆԵՐԴՐՈՒՄԱՅԻՆ ԾՐԱԳՐԻՆ

ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը, ընթացիկ իրավիճակը և խնդիրները

ՀՀ կառավարության առաջնահերթություններից է ներդրումների խթանումը և գերակա ոլորտներում ռազմավարական նշանակություն ունեցող ներդրումային ծրագրերի իրականացումը, որոնք նպատակաուղղված են աշխատատեղերի ստեղծման և բնակչության կենսամակարդակի բարձրացման ապահովմանը:

Նախագծով նախատեսված է հավանության արժանացնել «Հայհիդրոէներգանախագիծ» ՓԲԸ-ի «Հին Խնձորեսկ» 2018-2025 թթ. ներդրումային ծրագիրը, որը նպատակ ունի բարձրացնել մարզի զբոսաշրջային գրավչությունը՝ վերականգնելով առկա և ստեղծելով նոր համապատասխան ենթակառուցվածք, այդ թվում՝ ֆունիկուլյոր, զիփլայն, ակտիվ հանգստի և առողջապահական համալիրներ, հյուրանոց և այլն։

Ծրագրի իրականացման արդյունքում նախատեսված է շուրջ 25 մլն ԱՄՆ դոլարի ներդրում և 400-ից ավելի ուղղակի և անուղղակի աշխատատեղի ստեղծում։

2. Տվյալ բնագավառում իրականացվող քաղաքականությունը

ՀՀ կառավարությունը նպատակադրում է 2017-2022 թվականներին իրականացվելիք քայլերի և միջոցառումների արդյունքում տարեկան զբոսաշրջային այցելությունների թիվը հասցնել առնվազն 3 միլիոնի: Ծրագրով նախատեսված է ապահովել Գորիս և շրջակա համայնքներ այցելող զբոսաշրջիկների թվի աճ՝ հասցնելով տարեկան մոտ 400,000 այցելուի։ Ծրագրի շրջանակներում արդեն իսկ աշխատանքներ են տարվում արտասահմանյան հայտնի Garaventa AG, «KSIL», Ibis, Novotel և մի շարք գերմանական կլինիկաների հետ։ 

3. Կարգավորման նպատակը և բնույթը

Նախագծով նախատեսված է հավանության արժանացնել «Հայհիդրոէներգանախագիծ» ՓԲԸ-ի «Հին Խնձորեսկ» 2018-2025 թթ. ներդրումային ծրագիրը։

4. Նախագծի մշակման գործընթացում ներգրավված ինստիտուտները և անձինք

ՀՀ տնտեսական զարգացման և ներդրումների նախարարություն

5. Ակնկալվող արդյունքը

Ծրագրի իրականացման արդյունքում նախատեսված է շուրջ 25 մլն ԱՄՆ դոլարի ներդրում և 400-ից ավելի ուղղակի և անուղղակի աշխատատեղի ստեղծում։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ





ՆԵՐԴՐՈՒՄՆԵՐԻ ՆԱԽԱՐԱՐ                                                    ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

««Հին Խնձորեսկ» 2018-2025 թթ. ՆԵՐԴՐՈՒՄԱՅԻՆ ԾՐԱԳՐԻՆ

ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

««Հին Խնձորեսկ» 2018-2025 թթ. ներդրումային ծրագրին հավանություն տալու մասին» ՀՀ կառավարության արձանագրային որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ





ՆԵՐԴՐՈՒՄՆԵՐԻ ՆԱԽԱՐԱՐ                                                    ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

 ««Հին Խնձորեսկ» 2018-2025 թթ. ՆԵՐԴՐՈՒՄԱՅԻՆ ԾՐԱԳՐԻՆ 

ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

««Հին Խնձորեսկ» 2018-2025 թթ. ներդրումային ծրագրին հավանություն տալու մասին» ՀՀ կառավարության արձանագրային որոշման նախագծի ընդունմամբ նոր իրավական ակտերի ընդունման կամ այլ իրավական ակտերում փոփոխություններ և լրացումներ կատարելու  անհրաժեշտություն չի առաջանա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ





ՆԵՐԴՐՈՒՄՆԵՐԻ ՆԱԽԱՐԱՐ                                                    ՍՈՒՐԵՆ ԿԱՐԱՅԱՆ

Կատարող` Կարինա Սարգսյան
Ներդրումների ներգրավման և համակարգման վարչություն

